ՀԻՄՆԱՎՈՐՈՒՄ

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄԻԳՐԱՑԻԱՅԻ ՈԼՈՐՏԸ ԿԱՆՈՆԱԿԱՐԳՈՂ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԴՐՈՒԹՈՒՆԸ ՄԻՋԱԶԳԱՅԻՆ ՉԱՓԱՆԻՇՆԵՐԻՆ՝ ԱՅԴ ԹՎՈՒՄ՝ ԵՎՐԱՄԻՈՒԹՅՈՒՆՈՒՄ ԵՎ ՄԻԱՍՆԱԿԱՆ ՏՆՏԵՍԱԿԱՆ ՏԱՐԱԾՔՈՒՄ ԸՆԴՈՒՆՎԱԾ ՄՈՏԵՑՈՒՄՆԵՐԻՆ ԵՎ ՍԿԶԲՈՒՆՔՆԵՐԻՆ ՀԱՄԱՊԱՏԱՍԽԱՆԵՑՆԵԼՈՒՆ ՈՒՂՂՎԱԾ ԳՈՐԾՈՂՈՒԹՅՈՒՆՆԵՐԻ 2014-2016 ԹՎԱԿԱՆՆԵՐԻ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
1. Իրավական ակտի անհրաժեշտությունը


«Հայաստանի Հանրապետության միգրացիայի ոլորտը կանոնակարգող Հայաստանի Հանրապետության օրենսդրությունը միջազգային չափանիշներին, այդ թվում՝ Եվրամիությունում և Միասնական տնտեսական տարածքում ընդունված մոտեցումներին և սկզբունքներին համապատասխանեցնելուն ուղղված գործողությունների 2014-2016 թվականների ծրագիրը» մշակվել է ի կատարումն Հայաստանի Հանրապետության կառավարության 2011 թվականի նոյեմբերի 10-ի թիվ 1593-Ն որոշմամբ հաստատված  «Հայաստանի Հանրապետության միգրացիայի պետական կարգավորման քաղաքականության հայեցակարգի իրականացման 2012-2016 թվականների գործողությունների ծրագրի» հիմնախնդրի 1.2 կետի (միգրացիան կանոնակարգող ՀՀ օրենսդրական դաշտի վերլուծություն ԵՄ-ում ընդունված չափանիշներին համապատասխանելիության տեսանկյունից, և համապատասխան միջոցառումների ծրագրի մշակում): 
2. Ընթացիկ իրավիճակը և խնդիրները
Հայաստանի Հանրապետության միգրացիայի ոլորտի գործող օրենսդրությունը կարիք ունի լրամշակման՝ հաշվի առնելով Եվրամիությունում ընդունված չափանիշները: Միաժամանակ ելնելով Միասնական տնտեսական տարածքին միանալու Հայաստանի Հանրապետությունում սկզիբ առած գործընթացներից,  անհրաժեշտ է Հայաստանի Հանրապետությունում գործող միգրացիայի ոլորտի օրենսդրական դաշտը համապատասխանեցնել Միասնական տնտեսական տարածքում գործող իրավա-պայմանագրային դաշտին:
3. Տվյալ բնագավառում իրականացվող քաղաքականությունը

Հայաստանի Հանրապետությունում միգրացիայի բնագավառում իրականացվող քաղաքականությունը ուղղված է միգրացիայի, ներառյալ ապաստանի ոլորտի օրենսդրության համապատասխանեցմանը միջազգային չափանիշներին և սկզբունքներին, այդ թվում՝ Եվրամիությունում և Միասնական տնտեսական տարածքում ընդունված մոտեցումներին և սկզբունքներին:
4. Կարգավորման նպատակը և բնույթը

Կապահովվի Եվրամիության և Հայաստանի միջև մարդկանց տեղաշարժի հեշտացումը, ապաստանի և փախստականների վերաբերյալ ազգային օրենսդրության միջազգային փաստաթղթերով սահմնված չափանիշներին ու սկզբունքներին համապատասխանեցումը, ինչպես նաև Հայաստանի Հանրապետության քաղաքացիների Միասնական տնտեսական տարածքի անդամ պետությունների տարածքում հաշվառվելու, գտնվելու և տեղաշարժվելու դյուրացումը:
5. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Հայաստանի Հանրապետության տարածքային կառավարման նախարարության միգրացիոն պետական ծառայության կողմից: 
6. Ակնկալվող արդյունքը

Գործողությունների ծրագրով նախատեսված միջոցառումները կապահովեն  ապաստան տրամադրելու և միգրացիան կանոնակարգող Հայաստանի Հանրապետության օրենսդրության համապատասխանությունը Եվրամիության օրենսդրությանն ու լավագույն ինստիտուցիոնալ կառուցվածքներին, կաջակցեն օտարերկրյա պետություններից Հայաստանի Հանրապետության քաղաքացիների վերադարձին և հայրենիքում նրանց հետագա վերաինտեգրմանը, կկանխարգելեն Հայաստանի Հանրապետությունից սկիզբ առնող անկանոն միգրացիան, կկանոնակարգեն Հայաստանի Հանրապետությունում օտարերկրյա քաղաքացիների զբաղվածությանը վերաբերող օրենսդրությունը, կկատարելագործեն Հայաստանի Հանրապետության սահմանային կառավարմանն ու ապաստանի տրամադրմանն առնչվող օրենսդրությունը, ինչպես նաև կապահովեն Միասնական տնտեսական տարածքի անդամ պետությունների տարածքում Հայաստանի Հանրապետության քաղաքացի աշխատանքային միգրանտների իրավունքների և շահերի պաշտպանության մակարդակի բարձրացումը:
